
				এই পাতাটির মুদ্রণ সংশোধন করা প্রয়োজন। 
ՀՀbr
বাংলাদেশের স্বাধীনতা যুদ্ধ দলিলপত্র : অষ্টম খন্ড
|լ Ֆb-br |լ
মোঃ আবুল কাসেম মণ্ডল গ্রাম- ধৰ্ম্মদা, ডাকঘর- চর প্রাগপুর থানা- দৌলতপুর, জেলা- কুষ্টিয়া
আমি সৈয়দপুরে চাকুরী করতাম। ২৭ শে মার্চ পুলিশ লাইন পাক-বাহিনীর অধীনে চলে যায়। সেই সময় পুলিশ লাইন থেকে আমাকেসহ বহু পুলিশকে পুলিশ লাইনেই অবরোধ এবং নজর বন্দী করে রাখা হয়।
সকালে ২০ হতে ২৫ জন পুলিশকে ধরে নিয়ে গিয়ে সৈয়দপুর এয়ারপোর্ট রানওয়ের জন্য মাটি কাটিয়ে নিত। কোন সময় দড়ি বেঁধে নিয়ে যেত। পরাজিত সৈনিকদের মতো ব্যবহার করা হতো। বিভিন্ন প্রশ্ন করত। কিন্তু আমি সব সময় কিছু জানিনে বলে নিজেকে নির্দোষ প্রমাণ করার চেষ্টা করেছি এবং প্রকৃতপক্ষে কিছুই জানতাম না। সামরিক ছাউনিতে আমাদেরকে সাত (৭) দিন রাখে। সেই ৭ দিন খাবার দিতো-প্রত্যেক দিন সকালে ১ খানা করে রুটি। ক্ষিদের কেউ যদি খাবার চেতো তাহলে তার উপর নেমে আসতো দুর্যোগ। তাকে বেত দিয়ে, রাইফেলের বাঁট দিয়ে, ইলেকট্রিক তার দিয়ে বেদম প্রহার করা হতো এবং বলতো আমাদের দেশে এই ভাবেই খাদ্য দেয়। এই ভয়ে কেউ চেতো না।
সাত দিন পর আমাকে এসপি কুঠিতে এনে নজরবন্দী করে রাখে। আমার বাড়ী পাক বাহিনী পাহাড়া দিয়ে রাখতো সেখান থেকে ঢাকাতে নিয়ে গিয়ে রাখে। এই সমস্ত পুলিশ দিয়ে এয়ারপোর্ট রাতের ডিউটি দিয়ে নিতো।
কিছুদিন এইভাবে অত্যাচার চালানোর পর এস,পি, জাকারিয়া সাহেব, আর, আই সাহেব এবং সাথে তিনজন পুলিশ ধরে নিয়ে যায় সামরিক ছাউনিতে। তিনজন পুলিশের মধ্যে এস,পি, সাহেবের দেহরক্ষী হিসেবে সামরিক ছাউনিতে আবদ্ধ করে রাখে।
আমাকে জিজ্ঞাসা করতো এস,পি সাহেব কোথায়, কোথায় কি করছে বল এবং তুমি কতজনকে হত্যা করেছো? সেই সময় আমার পায়ের তালুতে বেত দিয়ে আঘাত করতো। পায়ের আঙ্গুলে বুটের চাপ দিয়ে এই সমস্ত তথ্য সঠিকভাবে বলার জন্য বল প্রয়োগ করতো। পিন দিয়ে আঙুলের মাথায় আঘাত করে রক্ত বের করতো। সময় সময় ঘন ঘন পিনের আঘাত দিতো আর জানতে চেতো। সে সময় লোকজনকে মৃত লোকের খোঁজখবরের জন্য পুলিশ অফিসে পাঠিয়ে দিতো। কিন্তু প্রকৃতপক্ষে কোন সংবাদই আমরা জানতাম না। মানুষকে কেবল ধোঁকা দেয়ার জন্য এই চেষ্টা চালানো হতো। সামরিক বাহিনীর লোক বলে দিতো যে তোমাদের নিহত, আহত ও নিখোঁজ লোকের সমস্ত খোঁজখবর পুলিশ অফিসে পাবে। যশোর থেকে দশ দিনের ছুটি নিয়ে আমি স্বাধীনতার দেড় মাস পূর্বে সীমান্ত পার হতে ভারতে গিয়ে আশ্রয় নেই। সেখান হতে মাঝে মাঝে গ্রাম্য ওপারেশন পার্টির সাথে তথাকথিত পূর্ব পাকিস্তানে ঢুকে বাংলাদেশের জন্য খণ্ড যুদ্ধে অংশ গ্রহণ করি।
মোঃ আবুল কাসেম মণ্ডল Գ/Տ/ԳՏ

				 এই পাতা শেষ সম্পাদিত হয়েছে ১৭:৫০টার সময়, ২১ জুলাই ২০১৬ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

